«Арнайы мақсатта қолдануға арналған полимерлер» пәніне арналған лабораториялық жұмыстар

№1 лабораториялық жұмыс

Стирол және дивинилбензол сополимерлері негізіндегі катионитті алу
Қажетті материалдар: стиролдың дивинилбензолмен (ДВБ) сополимері – 1 г; олеум – 5% - 4 г; дихлорэтан – 10 мл.

Құрал –жабдықтар: герметикалық тығынмен және былғауышпен, кері суытқышпен және термометрмен жабдықталған үшмойынды колба,  Шота сүзгіші, Бунзен колбасы, су моншасы.
Тәжірибені жүргізу барысы: Колбаға стиролдың дивинилбензолмен (ДВБ) сополимерін салады, дихлорэтан құяды және 4-5 сағат бөлме температурасында араластырмай дихлорэтанда сополимерді ісіндіреді. Артық мөлшердегі дихлорэтанды құйып алып, былғауышты қосады және су моншасында 90 0С температурада ысытып, колбаға олеум қосады. Сульфирлеу реакциясын көрсетілген температурада 5-6 сағат бойы жүргізеді. Сульфирленген сополимерді Шотта сүзгішінде сүзіп, күкірт қышқылымен (концентрациясы 40, 20 және 10 %), дихлорэтанмен,  сосын бейтарап ортаға дейін дистилденген сумен жуады. Жуылған катионитті вакуум-шкафта бөлме температурасында кептіреді.
Тапсырма: 1. Реакция сызбанұсқасын жазыңыз.

2. Полимердің шығымын есептеңіз.

3. статикалық алмастыру сыйымдылығын анықтаңыз.

Нәтижелерді жазу тәртібі:
	Катионит массасы, г
	Сынамаға қосылған 0,1 н NaOH  мөлшері
	Ұстау уақыты, сағ
	Титрлеу үшін алынған сүзіндінің мөлшері, мл
	Титрлеуге кеткен 0,1 н HCl мөлшері, мл
	СОЕNaOH, мг-экв/г

	
	
	
	
	
	


№2 лабораториялық жұмыс

Стирол және дивинилбензол хлорметилденген сополимерлері

 негізіндегі анионитті алу

Қажетті материалдар: гранулалық стиролдың дивинилбензолмен (ДВБ) сополимері – 1 г; монохлорэтил эфирі – 5 г; қорғасын дихлориді – 0,3 г; метил спирті.

Құрал –жабдықтар: герметикалық тығынмен және былғауышпен, кері суытқышпен және термометрмен жабдықталған үшмойынды колба,  су моншасы, термошкаф, Бюхнер воронкасы.

Тәжірибені жүргізу барысы: Колбаға стиролдың дивинилбензолмен (ДВБ) сополимерін салады, 2 г монохлорэтил эфирі құяды және 3 сағат бөлме температурасында араластырмай дихлорэтанда сополимерді ісіндіреді. Осыдан кейін қалған эфирдің мөлшерін, катализатор қосып, хлорметилдеуді 6 сағат бойы 60 0С температурада колбаны су моншасында қыздырып жүргізеді.      Хлорметилденген өнімді алдымен  дистилденген сумен, содан кейін метил спиртімен жуылған спирттің құрамында күміс нитратымен тексеріп,  Cl- иондары жойылғанша  жуады. 

Жуылған өнімді 80 0С температурада кептіреді.

№3 лабораториялық жұмыс

Иониттің үйме массасын анықтау
50 г ионитті өлшеп сыйымдылығы 100 мл  цилиндрге салады, ағаш бетіне ионит толық нығыздалғанша цилиндр табанын соғады. 

Иониттің үйме массасын (ХІ) г/см3 келесі формуламен есептейді:

мұндағы m – ионит массасы, г;

V – ионит көлемі, см3;

№4 лабораториялық жұмыс

Иониттің ылғалдығын анықтау
Реактивтер: қыздырып кептірілген кальций хлориді

Құрал –жабдықтар: кептіргіш шкаф, эксикатор

Тәжірибені жүргізу барысы: 1 г  ионитті алдын ала кептірілген және қақпағымен бірге өлшенген бюкске салады. Аналитикалық таразыда өлшеп, 105-110 0С температурада 8 сағат бойы кептіргіш шкафта қыздырады. Сосын бюксті кальций хлориді бар эксикаторда суытады, қақпағын жауып, тағы да өлшейді. Ионитті кептіруді және өлшеуді тұрақты массаға дейін қайталайды. Иониттің ылғалдылығын келесі формуламен есептейді (%):

мұндағы g1 – кептіргенге дейінгі бюкстің ионитпен массасы;

g2 – кептіргеннен кейінгі  бюкстің ионитпен массасы;

g0 – бос бюкстің массасы.

